
Abstrak

Secara ringkasnya disertasi ini menceritakan tentang aktiviti
pembinaan yang menyumbang kepada pencemaran bunyi bising. Pada
permulaan bab ini, perkara yang disentuh ialah pendahuluan tentang skop
kajian, objektif kajian, penyataan masalah dan juga methodologi kajian yang
digunakan. Dalam bab 2, kajian literatur adalah berkaitan dengan bunyi dan
bunyi bising secara umum. Bunyi atau suara adalah kompresi mekanikal atau
gelombang longitudinal yang merambat melalui medium manakala bunyi
bising adalah bunyi yang tidak dikehendaki oleh pendengar. Dalam bab 3
menceritakan secara terperinci tentang bunyi bising di tapak pembinaan.
Sumber-sumber bunyi bising di tapak pembinaan dinyatakan dan garis
panduan tentang tahap bunyi bising diterangkan. Pertubuhan Kesihatan
Sedunia (WHO) merupakan badan yang mengeluarkan piawaian berkenaan
tahap bunyi bising. WHO menetapkan bahawa tahap bunyi bising pada waktu
siang ialah di bawah 55dB manakala bagi Jabatan Alam Sekitar (JAS) di
bawah 65dB. Dalam bab 4 pula methodologi dan lokasi kajian kes diterangkan
secara terperinci. Alat yang digunakan dalam pengukuran bunyi ialah meter
aras bunyi jenis Oldb-Steell. Sebanyak 4 lokasi kajian kes telah dipilih
disekitar Daerah Perak Tengah. Dalam bab 5, keputusan dan analisis
diterangkan. Keputusan mendapati bahawa kebanyakkan bunyi bising di tapak
pembinaan melebihi piawaian yang telah ditetapkan oleh WHO dan JAS. Bab
terakhir menerangkan tentang cadangan untuk mengurangkan bunyi bising di
tapak pembinaan dan juga kesimpulan dibuat berdasarkan data-data yang telah
diperolehi.

